
ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒃ (WAG) ᐱᒋᐊᖅᑎᑦᑎᒐᓱᐊᕈᒪᓕᕐᒪᑕ ᐃᓄᐃᑦ ᓴᓇᐅᒐᖁᑎᖃᕐᕕᒃᓴᖓᓂᒃ, ᓯᕘᕋᑐᐃᓪᓗᓂ ᓄᑖᖅ 
ᐃᒡᓗᖁᑎ ᖁᕕᐊᓱᒍᑎᖃᕈᑕᐅᓗᓂ ᐊᒥᓱᐊᓗᓐᓂᒃ ᐃᓅᖃᑎᒋᓂᒃ ᓄᐊᑕᓯᒪᔪᓂᒃ ᐊᑕᐅᑦᑎᒃᑰᖅᑐᓂᒃ ᐃᓄᐃᑦ ᓴᓇᐅᒐᖁᑎᖏᓐᓂᒃ ᓄᓇᕐᔪᐊᒥ. 
ᒪᑐᐃᕐᓂᐊᕐᓗᓂ ᖃᓂᒋᔭᖓᓂ ᐃᓱᓕᓐᓂᖓᑕ 2020, ᑖᓐᓇ ᐱᓕᕆᔾᔪᓯᐅᓕᖅᑐᖅ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒥᒃ ᑲᓱᖅᓯᒪᓕᖅᑎᑦᑎᓂᐊᕐᒪᑦ 
ᑲᓇᑕᐅᑉ ᐅᑭᐅᖅᑕᖅᑐᖓᓂᒃ ᐊᒻᒪᓗ ᐅᖅᑯᐊᓂᒃ ᑕᑯᔭᒐᖃᒃᑎᑦᑎᓂᒃᑯᑦ, ᖃᐅᔨᒐᓱᐊᕐᓂᒃᑯᑦ, ᐃᓕᓴᒍᑎᒃᑯᑦ, ᐊᒻᒪᓗ ᓴᓇᐅᒐᖁᑎᓕᐅᕐᓂᒃᑯᑦ. 
ᑕᑯᔭᒐᖃᕐᕕᒃ ᑕᑯᒃᓴᐅᑎᔅᓯᒻᒪᑦ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᐅᑉ ᐱᓕᕆᐊᕆᒍᒪᔭᖏᓐᓂᒃ ᑕᐃᑦᓱᒪᓂᓕᓴᕐᓂᒃ ᐅᐱᓇᖅᓯᑎᓪᓗᓂᒋᑦ 
ᐃᓄᐃᑦ ᓴᓇᐅᒐᖁᑎᖏᑦ ᐱᓯᒪᓪᓗᓂᒋᑦ ᐸᐸᓪᓗᓂᒋᑦ, ᐊᒻᒪᓗ ᐱᕙᓪᓕᐊᑎᔅᓯᓪᓗᓂ ᐱᓕᕆᖃᑎᒋᓗᓂᒋᑦ ᐅᑭᐅᖅᑕᖅᑐᕐᒥ ᐱᖃᒃᑎᐅᖃᑕᐅᔪᑦ 
ᐊᒻᒪᓗ ᐊᐅᓚᑕᐅᓗᑎᒃ ᓄᓇᖃᖅᑳᒃᓯᒪᔪᑦ ᐅᖃᐅᔾᔨᒋᐊᖅᑎᖁᑎᑦᑕ ᐋᔨᖃᑎᒋᒃᑎᖏᓐᓂᒃ. ᐆᒻᒪᑎᖓᓂ ᑕᑯᔭᒐᖃᕐᕕᐅᑉ ᓂᐱᐅᕘᑦ, ᐅᓂᒃᑳᑦ, ᐊᒻᒪᓗ 
ᑐᑭᓯᓇᖅᓯᑎᑦᑎᓃᑦ ᐅᑭᐅᖅᑕᖅᑐᕐᒥ ᐃᓄᖏᓂᒃ. 

ᐃᓚᖓᑦ ᐱᓪᓗᐊᑕᐅᔪᖅ ᐋᖅᑭᒃᑕᐅᓯᒪᔪᖅ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒥ ᐃᓄᐃᑦ ᓴᓇᐅᒐᖁᑎᖃᕐᕕᖓᓂ ᐱᖓᓲᒻᒪᑕ−ᓇᑎᖏᑦ 
ᐊᓕᒎᓪᓗᓂ ᐃᓗᓪᓕᖅᓱᒐᖅ ᑕᑯᒃᓴᐅᑎᑦᑎᕕᐅᓪᓗᓂ ᑕᐅᓴᖏᓐᓃᑦᑐᓂᒃ ᐃᓄᐃᑦ ᓴᓇᙳᐊᒐᖏᓐᓂᒃ, ᑖᓐᓇᓗ ᑕᑯᒃᓴᐅᑎᑦᑎᕕᐅᓂᐊᕐᓗᓂ 
ᐊᑕᐅᑎᒃᑰᖃᑎᒋᓗᓂᒋᑦ ᑎᑎᕋᒃᓯᒪᔪᓄᑦ ᐃᓕᐅᖃᐃᕕᒃ. ᓇᓗᓇᐃᖅᐸᕗᑦ ᐃᑲᔪᖅᓱᐃᓂᖅ ᑲᓇᑕᐅ ᑲᑎᒪᔨᖏᓐᓂᒃ ᓴᓇᙳᐊᒐᕐᓄᑦ ᑖᑦᓱᒧᖓ 
ᐃᓕᐅᖃᐃᕕᒻᒧᑦ. ᑕᑯᔭᒐᖃᕐᕕᓕᐊᖅᓯᒪᔪᑦ ᖁᕕᐊᒋᔭᖃᓂᐊᕐᒪᑕ ᑭᖑᓕᕇᒃᑐᓂᒃ ᐱᕙᓪᓕᐊᒍᑎᓂᒃ ᓴᓇᐅᒐᖁᑎᑦ ᐅᓂᒃᑳᖅᓯᒪᓂᖏᓐᓂᒃ 
ᐋᖅᑭᒃᓱᖅᑕᐅᖅᓯᒪᔪᓂᒃ ᐊᒻᒪᓗ ᓴᓇᔭᐅᓯᒪᓗᑎᒃ ᐃᓄᓐᓂᒃ ᑕᕐᕆᔭᒐᒃᓴᓕᐅᖅᑎᓄᑦ, ᑕᕐᕆᔮᒃᓴᓕᐅᓱᓄᑦ, ᐊᔾᔨᓕᐅᕆᔨᓄᑦ, ᐊᒻᒪᓗ ᐊᓯᖑᓐᓄᑦ. 
ᑕᒪᒃᑯᐊ ᐱᕙᓪᓕᐊᑎᑦᑎᓂᕐᒧᑦ ᓴᓇᐅᒐᑦ ᐅᓂᒃᑳᖅᓯᒪᓂᖏᑦ, ᐱᖃᓯᐅᑎᓗᒋᑦ ᓇᐃᑦᑐᑦ ᑕᕐᕆᔮᒃᓴᐃᑦ, ᓂᐱᓕᐅᖅᓯᒪᔪᑦ ᐊᒻᒪᓗ ᐊᔾᔨᓕᐅᖅᑕᐅᓯᒪᔪᑦ, 
ᐱᖃᑎᒌᒍᑕᐅᓂᐊᕐᒪᑕ ᐅᓂᒃᑳᖅᓯᒪᔪᓂᒃ ᑐᕌᖓᔪᓂᒃ ᓴᓇᐅᒐᖁᑎᓄᑦ ᑕᑯᒃᓴᐅᑎᑕᐅᔪᓄᑦ, ᑕᑯᒃᓴᐅᑎᑕᐅᒐᓱᓗᐊᙳᐊᓗᓂ ᐃᓄᒃ ᓴᓇᙳᐊᖅᑎ, 
ᐃᓕᖅᑯᓯᖃᕐᓃᑦ, ᐊᑐᓚᐅᖅᓯᒪᔭᑦ, ᐃᓅᓯᖓ ᐊᒻᒪᓗ ᓄᓇ, ᐊᒻᒪᓗ ᐱᔭᐅᑎᑦᑎᒐᔭᕐᓗᓂ ᐊᔾᔨᒌᖏᑦᑐᓂᒃ ᑭᖑᕚᖃᑎᒋᓂᒃ ᑐᑭᓯᓇᖅᓯᑎᑦᑎᒍᑕᐅᔪᓂᒃ 
ᐃᓄᓐᓂᒃ ᓴᓇᙳᐊᖅᑎᓂᒃ, ᐃᓐᓇᒪᕆᓐᓂᒃ, ᖃᐅᔨᒪᓂᕐᒥᒃ ᐱᓯᒪᒃᓯᐅᔨᐅᔪᓂᒃ, ᐅᓂᒃᑳᖅᑐᐊᖅᑎᓂᒃ, ᒪᒃᑯᒃᑐᓂᒃ, ᐊᒻᒪᓗ ᐊᓯᖏᓐᓂᒃ 
ᓄᓇᓕᓐᓂᒥᐅᑕᐅᖃᐅᔪᓂᒃ. 

ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒃ ᖃᐃᖁᔨᒻᒪᑦ ᑕᒪᐃᓐᓂᒃ ᐱᓕᕆᒍᒪᑦᑎᐊᖅᑐᓂᒃ ᐅᕝᕙᓗᓂᑦ ᐱᓕᕆᒋᐊᕈᓐᓇᖅᑐᓂᒃ ᐃᓄᐃᑦ 
ᑕᕐᕆᔭᒐᒃᓴᓕᐅᖅᑎᓂᒃ/ᐱᕙᓪᓕᐊᒍᑎᓅᖓᔪᓂᒃ ᐱᓕᕆᔨᓪᓚᕆᙳᖅᓯᒪᔪᓂᒃ ᑐᒃᓯᕋᐅᑎᓕᐅᖁᓗᒋᑦ ᓴᕿᑎᑦᑎᖁᓪᓗᒋᑦ ᐊᑕᐅᓯᕐᒥᒃ ᐅᕝᕙᓗᓂᑦ 
ᐊᒥᓲᓂᖅᓴᓂᒃ ᓇᐃᑦᑑᓗᑎᒃ (3-5 ᒪᓇᑦᓯ) ᑕᕐᕆᔮᒃᓴᑦ ᓄᑖᓄᑦ ᑎᑎᕋᒃᓯᒪᔪᑦ ᐃᓕᐅᖃᐃᕕᒻᒧᑦ. ᐃᓱᒪᒃᓴᖅᓯᐅᕈᑕᐅᖁᔭᐅᔪᑦ ᐱᓕᕆᐊᖑᒐᔭᖅᑐᓄᑦ 
ᓴᓇᐅᒐᖁᑎᓕᐊᖑᓯᒪᔪᓅᖓᔪᑦ ᑕᑯᒃᓴᐅᑎᑕᐅᔪᑦ ᐱᖃᓯᐅᑎᔭᐅᕗᑦ ᑕᕝᕙᓂ ᑐᒃᓯᕋᐅᑎᒋᔭᐅᖁᔭᐅᔪᓂ ᑲᑎᑕᐅᓯᒪᔪᓂ (ᑕᑯᓗᒋᑦ ᑎᑎᕋᒃᑕᐅᓯᒪᔪᑦ 
ᐃᓱᒪᒃᓴᖅᓯᐅᕈᑕᐅᖁᔭᐅᔪᑦ ᐱᓕᕆᐊᖑᒐᔭᖅᑐᓂ). 

ᐃᕝᕕᓪᓘᓐᓂᑦ, ᐅᕝᕙᓗᓂᑦ ᐊᓯᓐᓂᒃ ᖃᐅᔨᒪᔭᕐᓂᒃ, ᐱᓕᕆᓯᒪᒃᐸᑕ ᐊᒻᒪᓗ ᐱᓕᕆᔪᓐᓇᕐᓗᑎᒃ ᓴᓇᔪᓐᓇᕐᓗᑎᒃ ᐱᐅᔪᐋᓗᓐᓂᒃ ᓇᐃᑦᑑᒐᓗᐊᕐᓗᑎᒃ 
ᑕᕐᕆᔮᒃᓴᓂᒃ, ᐊᑏ ᐅᖃᓕᒫᓚᐅᒃᑭᑦ ᑖᒃᑯᐊ ᑲᑎᑕᐅᓯᒪᔪᑦ ᐊᒻᒪᓗ ᑐᒃᓯᕋᐅᑎᓕᐅᕐᓗᑎᑦ, ᐅᕝᕙᓗᓂᑦ ᑐᓂᓗᒋᑦ ᑖᒃᑯᐊ ᐊᓯᓐᓄᑦ ᐃᕝᕕᑦ 
ᖃᐅᔨᒪᔭᖏᓐᓄᑦ! ᑕᒪᕐᒥᒃ ᑐᒃᓯᕋᐅᑎᓕᐅᖅᓯᒪᔪᓕᒫᑦ ᑐᔪᐃᖁᒐᑦᑎᒍ ᐊᑕᐅᓯᕐᒥᒃ ᐅᕝᕙᓗᓂᑦ ᐊᒥᓲᓂᖅᓴᓂᒃ ᖃᐅᔨᔪᑎᒃᓴᐅᔪᓂᒃ 
ᐱᓕᕆᐊᕆᓯᒪᔭᖏᓐᓂᒃ, ᐊᒻᒪᓗ ᓂᕈᐊᕋᔭᕐᓗᑎᒃ ᐊᑕᐅᓯᕐᒥᒃ ᑎᑭᐅᒪᓗᒋᑦ ᐱᖓᓱᓄᑦ ᐱᓕᕆᐊᖑᒐᔭᖅᑐᓄᑦ ᐱᔪᒪᔭᐅᔪᓂᒃ ᐱᖃᓯᐅᑎᓗᒋᑦ 
ᓇᐃᓈᖅᓯᒪᓗᑎᒃ ᓇᓗᓇᐃᔭᖅᓯᒍᑎᖏᑦ ᑕᐅᑐᒐᕆᔭᖏᓐᓂᒃ ᑕᕐᕆᔮᒃᓴᓕᐊᕆᓯᒪᔭᖏᓐᓂ. ᐊᔾᔨᓕᐅᕆᔩᓪᓗᑦᑕᐅᖅ ᑐᙵᓱᒃᑎᑕᐅᒻᒥᔪᑦ 
ᑐᓂᓯᒍᓐᓇᖅᑎᑕᐅᓪᓗᑎᒃ ᐱᓕᕆᐊᕆᓯᒪᔭᖏᓐᓂᒃ. ᐱᓕᕆᖃᑕᐅᒍᓯᐊᑦ ᑐᓂᔭᐅᓕᕋᔭᖅᐳᑦ ᐱᔭᕇᒃᓯᑎᓪᓗᒋᑦ ᐊᑐᓂ ᑕᕐᕆᔮᒃᓴᓂᒃ ᐅᕝᕙᓗᓂᑦ 
ᐊᔾᔨᓕᐅᖅᑕᐅᖃᑦᑕᖅᓯᒪᔪᓂᒃ ᓴᓇᔭᒃᓴᓂ (ᑕᐃᒪᑦ ᑎᑎᕋᒃᑕᐅᓯᒪᓂᖏᑎᑐᑦ ᑳᓐᑐᕌᒍᑎᓂ). 

ᐱᓕᕆᐊᕆᒐᓱᐊᕋᑦᑎᒍ ᐱᔭᐅᑎᑦᑎᒐᓱᐊᕈᑎᒋᓪᓗᑎᒍ ᑕᑯᒃᓴᐅᑎᑦᑎᕕᐅᒍᓐᓇᖁᓗᒍ ᐃᓄᐃᑦ ᑐᑭᓯᓇᖅᓯᑎᑦᑎᒍᑎᖏᓐᓂᒃ ᐊᒻᒪᓗ ᓂᐱᖏᓐᓂᒃ 
ᓴᙱᓂᖏᑎᒍ ᓴᓇᐅᒐᖁᑎᑦ ᐊᒻᒪᓗ ᐅᓂᒃᑳᑦ. ᓂᕆᐅᒃᐳᒍᑦ ᐃᓱᒪᒃᓴᖅᓯᐅᕈᑎᖃᖁᓪᓗᓯ ᐱᓕᕆᖃᑕᐅᒐᔭᕐᓂᑦᓯᓐᓂᒃ ᐅᕝᕙᓗᓂᑦ ᐃᑲᔪᕋᔭᕐᓂᔅᓯᓐᓂᒃ 
ᐅᕙᑦᑎᓐᓂᒃ ᖃᐅᔨᒪᓕᖅᑎᑦᑎᒐᔭᕐᓂᑦᑎᓐᓂᒃ ᑕᒪᑐᒥᖓ ᐱᑕᖃᕐᓂᖓᓂᒃ ᓴᓇᔭᒃᓴᐅᑉ! 

ᐊᑏ ᑕᑯᓚᐅᒃᑭᑦ ᑐᓂᔭᐅᖃᓯᐅᑎᔪᑦ ᓴᓇᔭᒃᓴᑦ ᐱᒋᐊᕐᕕᒃᓴᖏᑦ, ᐱᔭᐅᓯᒪᖁᔭᐅᔪᑦ ᐊᒻᒪᓗ ᒪᓕᒃᑕᐅᖁᔭᐅᔪᑦ ᑕᕐᕆᔭᒐᒃᓴᐅᓕᖅᑎᓄᑦ, ᑎᑎᕋᒃᓯᒪᔪᑦ 
ᐃᓱᒪᒃᓴᖅᓯᐅᕈᑕᐅᖁᔭᐅᔪᑦ ᐱᓕᕆᐊᖑᒐᔭᖅᑐᓂ, ᐊᒻᒪᓗ ᐱᓕᕆᐊᖑᒐᔭᖅᑐᑦ ᑐᒃᓯᕋᐅᑎᖏᑦ ᑕᑕᑎᕆᐊᓕᒃ. ᐊᐱᖅᑯᑎᒃᓴᖃᑐᐊᕈᕕᑦ, 
ᐃᕐᖐᓐᓇᖅᑕᕈᑎᒃᑰᖅᑎᑦᑎᓚᐅᕆᑦ ᐅᕙᑦᑎᓐᓄᑦ ᐅᕘᓇ manguk@wag.ca ᐅᕝᕙᓗᓂᑦ ᐅᖄᓚᓗᑎᑦ 204.789.1342/204.789.0516. 

inuit.WAG.ca 

ᑐᑭᓯᓇᖅᓯᑎᑦᑎᒍᑎᑦ: ᒪᐃᑯᓪ ᒪᓪᑦᔭᓐ ᓴᓇᓯᒪᓂᒃᓴᓕᐅᖅᑎ

ᒪᑐᐃᓛᓕᖅᑐᖅ ᒫᓐᓇᑦᑎᐊᕈᓗᒃ



ᐱᔪᒪᒍᑕᐅᔪᖅ ᐱᓕᕆᒍᒪᑦᑎᐊᖅᑐᒥᒃ ᐃᓄᒻᒥᒃ ᑕᕐᕆᔭᒐᒃᓴᓕᐅᖅᑎᒥᒃ ᐊᒻᒪᓗ ᑕᕐᕆᔮᒃᓴᓕᐅᓱᓂᒃ 3 

ᓴᓇᔭᒃᓴᐅᑉ ᐱᒋᐊᕐᕕᒃᓴᖓ 
ᔪᓚᐃᑦ 17, 2020 | ᑐᒃᓯᕋᐅᑎᑦ ᐃᓱᓕᕝᕕᒃᓴᖓ

• ᓂᕈᐊᓚᐅᒃᑭᑦ ᐱᖓᓱᑦ ᓂᕈᐊᖅᓯᒪᔭᑎᑦ ᑎᑎᕋᒃᓯᒪᔪᑦ ᐃᓱᒪᒃᓴᖅᓯᐅᕈᑕᐅᖁᔭᐅᔪᑦ ᐱᓕᕆᐊᖑᔪᒪᔪᑦ (ᓈᓴᐅᑕ #1 ᐱᓕᕆᐊᖑᔪᒪᔪᓂ ᐊᒃᓲᓂᖅᐸᖅ 
ᐱᐅᒋᓛᕆᓗᒍ ᐃᕝᕕᑦ). ᑕᑕᑎᕐᓗᒍ ᐱᓕᕆᐊᖑᒍᒪᔪᓄᑦ ᑐᒃᓯᕋᐅᑎ ᑕᑕᑎᕆᐊᓕᒃ, ᑐᑭᓯᓇᖅᓯᑎᓪᓗᒋᑦ ᓱᒻᒪᑦ ᐱᔪᒪᒻᒪᒑᖅᐱᒋᑦ ᐊᑐᓂ 
ᓂᕈᐊᖅᑕᐅᔪᑦ ᐱᓕᕆᐊᖑᒍᒪᔭᑦ ᐊᒻᒪᓗ ᑭᓲᒻᒪᖔᑕ ᑕᐅᑐᖑᐊᖅᑕᑎᑦ ᓇᐃᑦᑐᓄᑦ ᑕᕐᕆᔮᒃᓴᓕᐊᕆᒐᔭᖅᑐᕐᓄ(ᑦ). ᑐᒃᓯᕋᕈᓐᓇᕐᒥᔪᑎᑦ 
ᖃᑦᓰᓐᓇᐅᓂᖅᓴᐅᓗᒋᑦ ᐱᖓᓱᓂᒃ ᐱᓕᕆᐊᕆᔪᒪᔭᕐᓂ ᑕᐃᒫᖑᒍᒪᑐᐊᕈᕕᑦ.

• ᐊᑏ ᑐᔪᐃᓚᐅᕆᑦ ᐅᕙᑦᑎᓐᓄᑦ ᑐᑭᓯᓇᕈᑎᒃᓴᓂᒃ ᐱᓕᕆᐊᕆᓯᒪᔭᕐᓂᒃ−ᐱᔪᒥᓇᓛᓂᒃ ᐊᑕᐅᓯᕐᒥᒃ ᐅᕝᕙᓗᓂᑦ ᐊᒥᓲᓂᒃᓴᓂᒃ (3-5 ᒪᓇᑦᓯ) 
ᓇᐃᑦᑑᓗᑎᒃ ᑕᕐᕆᔭᒐᒃᓴᖅ ᐅᕝᕙᓗᓂᑦ ᑕᕐᕆᔮᒃᓴᖅ ᑕᐃᒃᑯᐊ ᓴᓇᕙᒌᖅᓯᒪᔭᑎᑦ (ᖃᓄᐃᑦᑐᑐᐃᓇᕐᓂᒃ ᐱᓕᕆᐊᖃᕈᓐᓇᖅᑐᑦ). 

• ᐊᑏ ᐃᕐᖐᓐᓇᖅᑕᕈᑎᒃᑰᖅᓯᓚᐅᕆᑦ ᐃᕝᕕᑦ ᐱᔭᕇᒃᓯᒪᔭᖏᓐᓂᒃ ᐱᓕᕆᐊᖑᒍᒪᔪᓂᒃ ᑐᒃᓯᕋᐅᑎ ᑕᑕᑎᕆᐊᓕᓐᓂᒃ ᐊᒻᒪᓗ ᖃᐅᔨᒪᔾᔪᑎᒃᓴᓂᒃ 
ᐃᕝᕕᑦ ᐱᓕᕆᐊᕆᓯᒪᔭᖏᓐᓂᒃ ᐅᕗᖓᕐᓗᒋᑦ manguk@wag.ca ᔪᓚᐃ 17, 2020-ᒥ. ᐊᑏ ᐊᑐᕐᓗᒋᑦ ᐊᐅᓪᓚᖅᑎᑦᑎᓱᖑᔪᒍᑦ ᐊᖏᔪᐋᓗᓐᓂᒃ 
ᑕᕐᕆᔮᒃᓴᑦ ᑲᑎᖅᓱᖅᓯᒪᔪᓂᒃ. 

ᐊᐅᒍᓯ 3, 2020 | ᑕᕐᕆᔭᒐᒃᓴᓕᐅᖅᑎᐅᑉ ᓄᐋᓯᒪᔭᖏᑦ ᐊᒻᒪᓗ ᐱᔭᕇᒃᓯᒍᑎ ᐊᖏᖅᑕᐅᓂᖓ (ᓯᕗᓪᓕᖅᐹᖅ ᐱᓕᕆᐊᖑᓂᖓ) 

• ᑐᒃᓯᕋᐅᑎᑦ ᕿᒥᕐᕈᔭᐅᒐᔭᖅᑐᖅ ᓈᓚᒃᑎᓂᒃ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒥ WAG ᐃᖃᓇᐃᔭᖅᑎᖏᓐᓂᒃ ᐃᓚᒋᔭᐅᔪᓂᑦ. 

• ᐊᐅᒍᓯ 3, 2020-ᒥ, ᐱᔭᕇᒃᓯᒍᑎᒥᒃ ᐃᓱᒪᓕᐅᕈᑎᖃᕋᔭᖅᑐᑦ ᑐᔫᑎᒋᔭᐅᓗᑎᓪᓗ ᐊᑐᓂ ᑐᒃᓯᕋᐅᑎᓕᐅᖅᓯᒪᔪᓄᑦ ᓯᕗᓪᓕᖅᐹᒥ ᐱᓕᕆᐊᖑᔪᓄᑦ 
ᑕᕐᕆᔮᒃᓴᓂ. ᐊᑐᓂ ᑲᔪᓯᑦᑎᐊᖅᑐᑦ ᐱᓇᓱᐊᖃᑕᐅᔪᑦ ᐱᑎᑕᐅᓂᐊᕐᒪᑕ ᑳᓐᑐᕌᒍᑎᓂᒃ ᐱᔪᓐᓇᖅᑎᑦᑎᒍᑎᓂᒃ ᐅᕝᕙᓗᓂᑦ ᑎᑎᖃᓂᒃ 
ᐊᖏᖃᑎᒋᒍᑎᓂᒃ ᐊᑕᐅᓯᕐᒧᑦ ᑕᕐᕆᔮᒃᓴᒧᑦ ᑕᒃᓯᕋᐅᑎᒋᓯᒪᔭᖏᓐᓄᑦ (ᐱᑎᑕᐅᑐᐃᓐᓇᕆᐊᖃᓕᕐᓗᑎᒃ ᐊᓯᖏᓐᓂᒃ ᐱᔪᓐᓇᖅᑎᑦᑎᒍᑎᓂᒃ 
ᑕᕐᕆᔮᒃᓴᓕᐅᒃᑲᓂᕐᓂᕐᒧᑦ ᓯᕗᓪᓕᖅ ᐱᔭᕇᒃᑕᐅᓯᒪᓕᑐᐊᖅᐸᑦ ᐊᖏᖅᑕᐅᓯᒪᓕᕐᓗᓂᓗ). 

ᐊᐅᒍᓯ 3, 2020 – ᐅᑦᑐᐱᕆ 22, 2020 | ᓴᕿᑎᑦᑎᓂᖅ ᓇᐃᑦᑐᒥᒃ ᑕᕐᕆᔮᒃᓴᓂᒃ 

· ᐱᒋᐊᕐᓗᓂ ᐊᐅᒍᓯ 3, 2020-ᒥ, ᐅᕝᕙᓗᓂᑦ ᑎᑎᖃᑦ ᐊᖏᖃᑎᒋᒍᑎᑦ ᐱᔭᕇᒃᑕᐅᓯᒪᓕᑐᐊᖅᐸᑕ ᐊᒻᒪᓗ ᐊᑎᓕᐅᖅᑕᐅᓯᒪᓕᕐᓗᑎᒃ 
ᑕᒪᒃᑭᖏᓐᓄᑦ ᑕᕐᕆᔭᒐᒃᓴᓕᐅᖅᑎᒧᑦ/ᓴᓇᓯᒪᔪᒧᑦ ᐊᒻᒪᓗ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒧᑦ, ᐊᐅᓚᓯᐅᓕᐅᕆᓂᖅ 
ᐱᒋᐊᕈᓐᓇᖅᓯᒐᔭᖅᑐᖅ. 

· ᑕᐃᒪᓕ 3-5 ᒪᓇᑦᓯ ᑕᕐᕆᔮᒃᓴᖅ ᓇᑲᑎᖅᑕᐅᓯᒪᓕᑐᐊᖅᐸᑦ ᐊᒻᒪᓗ ᐱᔭᕇᒃᑕᐅᓯᒪᓕᕐᓗᓂ ᐊᖏᖅᑕᐅᓂᒃᓴᖓᓄᑦ, ᐊᑏ ᑐᔫᑎᒋᓚᐅᕈᒃ ᐅᕗᖓ 
manguk@wag.ca ᕿᒥᕐᕈᔭᐅᖁᓪᓗᒍ. 

·  ᑕᐃᒪᓕ ᖃᓄᑐᐃᓐᓇᖅ ᐊᓯᕈᒃᑐᖃᕆᐊᖃᕐᓂᖅᐸᑦ, ᐱᔭᕇᒃᓯᖁᔭᐅᒐᔭᖅᑐᑎᑦ ᓇᓪᓕᐊᓐᓂᑐᐃᓐᓇᖅ ᐱᔭᕆᕈᑎᖏᑕ ᓇᑲᑎᖅᑕᐅᒍᑎᖏᓐᓂᒃ, 
ᐊᒻᒪᓗ ᑐᓂᓕᕐᒥᓗᒋᑦ. 

· ᐱᔭᕇᒃᑕᐅᒍᑎᖓᓂᒃ ᐊᖏᖅᑕᐅᑎᓪᓗᒍ ᑕᕐᕆᔮᒃᓴᖅ ᓴᓇᔭᒃᓴᒧᑦ, ᐱᓕᕆᖃᑕᐅᒍᓯᐊᖅ ᑐᔫᑎᒋᔭᐅᓕᕋᔭᖅᑐᖅ. 

• ᑕᐃᒪᓕ ᓯᕗᓪᓕᖅ ᑕᕐᕆᔮᒃᓴᖅ ᐊᖏᖅᑕᐅᓯᒪᓕᕐᓂᖅᐸᑦ, ᐊᒻᒪᓗ ᐱᕕᖃᕐᓂᕈᕕᑦ ᐊᒻᒪᓗ ᐱᔪᓐᓇᓐᓂᕈᕕᑦ ᓴᓇᒐᔭᕐᓗᑎᑦ ᐊᓯᒃᑲᓐᓂᖓᓂᒃ 
(ᑐᙵᕕᒋᓗᒍ ᐊᓯᒃᑲᓐᓂᖓ ᐱᓕᕆᐊᕆᔭᕕᑦ ᓂᕈᐊᖅᓯᒪᔭᕐᓂ ᑖᒃᑯᓇᖓᑦ ᐱᓕᕆᐊᕆᓯᒪᔭᕐᓂ ᑐᒃᓯᕋᐅᑎᑦ ᑕᑕᑎᕆᐊᓕᓐᓂᒃ), ᐅᐃᓂᐱᒡᒥ 
ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒃ ᑐᔪᐃᓕᕋᔭᕐᒥᔪᖅ ᐊᓯᐊᓂᑦ ᑳᓐᑐᕌᒍᑎᒥᒃ ᐃᕝᕕᑦ ᐱᓕᕆᐊᕆᒃᑲᓐᓂᕋᔭᖅᑕᖓᓂᒃ. ᐊᑏ ᖃᐅᔨᒪᒋᐊᕆᔅᓯ ᑕᒪᕐᒥᒃ 
ᑕᕐᕆᔮᒃᓴᐃᑦ ᐱᔭᕇᒃᑕᐅᓯᒪᒋᐊᖃᕐᓂᐊᕐᒪᑕ ᐊᒻᒪᓗ ᑐᓂᔭᐅᓯᒪᓗᑎᒃ ᑎᑭᓪᓗᒍ ᐅᑐᐱᕆ 22, 2020. 

ᐅᑐᐱᕆ 22, 2020 | ᐃᓱᓕᕝᕕᒃᓴᖓ ᓇᐃᑦᑐᑦ ᑕᕐᕆᔮᒃᓴᐃᑦ 

· ᑕᒪᕐᒥᒃ ᑕᕐᕆᔮᒃᓴᐃᑦ (ᐊᖏᖅᑕᐅᓯᒪᓗᑎᒃ ᐱᔭᕇᒃᑕᐅᓯᒪᔪᑦ ᓇᑲᑎᖅᑕᐅᓯᒪᓂᖏᑦ) ᐱᔭᕇᒃᑕᐅᓯᒪᒋᐊᖃᕐᒪᑕ ᐊᒻᒪᓗ ᑐᔫᑎᒋᔭᐅᓗᑎᒃ ᐅᕗᖓ 
manguk@wag.ca ᑎᕿᓗᒍ ᐅᑐᐱᕆ 22, 2020 ᑭᖑᓪᓕᖅᐹᒥ ᐊᖏᖅᑕᐅᒍᑎᖏᓐᓄᑦ, ᐱᓕᕆᖃᑕᐅᒍᓯᐊᖅ ᑐᔫᑎᒋᔭᐅᒍᓐᓇᖁᓗᒍ. 

ᑎᓯᐱᕆ 2020/ᔭᓄᐊᕆ 2021 | ᐱᔭᐅᒍᓐᓇᖅᓯᑎᑕᐅᓗᑎᒃ ᑎᑎᕋᒃᓯᒪᔪᑦ ᐃᓕᐅᖃᐃᕕᒻᒧᑦ ᐊᒻᒪᓗ ᒪᑐᐃᖅᑕᐅᓂᖓᓂ 
ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᐅᑉ ᐃᓄᐃᑦ ᓴᓇᙳᐊᒐᖃᕐᕕᖓᓂ (ᑕᐃᓐᓇᓪᓗᐊᖅ ᐅᓪᓗᕆᒐᔭᖅᑕᖓ 
ᐅᖃᐅᑕᐅᓂᐊᑐᐃᓇᖅᑐᖅ) 

· ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᐅᑉ ᐃᓄᐃᑦ ᓴᓇᙳᐊᒐᖃᕐᕕᖓ ᒪᑐᐃᖅᓯᓂᐊᕐᒪᑦ ᒪᑐᒥᓐᓂᒃ ᑭᖑᕙᓕᖅᑎᓪᓗᒍ 2020 ᐅᕝᕙᓗᓂᑦ 
ᐱᒋᐊᓕᖅᑎᓪᓗᒋᑦ 2021 ᑕᐃᑦᓱᒪᓂ ᑕᑯᒃᓴᐅᔪᖅ ᐃᓗᓪᓕᖅᓱᒐᖅ ᑎᑎᕋᒃᓯᒪᔪᓂᒃ ᐃᓕᐅᖃᐃᕕᒃ (ᐊᒻᒪᓗ ᐱᕙᓪᓕᐊᒍᑎᓂ ᓴᓇᐅᒐᖁᑎᓂ 
ᐅᓂᒃᑳᓂ) ᐱᒋᐊᖅᑎᑕᐅᒐᔭᕐᒪᑦ ᑭᒃᑯᓕᒫᓄᖓᓗᓂ, ᓇᔪᖅᑕᐅᔪᒥ ᐊᒻᒪᓗ ᖃᕋᑕᐅᔭᒃᑯᑦ. 

· ᑕᕐᕆᔭᒐᒃᓴᓕᐅᖅᑎᑦ ᑲᔪᖏᖅᓴᖅᑕᐅᕗᑦ ᐱᖃᑕᐅᖁᔭᐅᓪᓗᑎᒃ ᑕᕝᕙᓂ ᐱᒻᒪᕆᐅᓛᖑᓕᖅᑐᒥ ᓇᓪᓕᐅᓐᓂᖅᓯᐅᓂᖃᕐᓂᕐᒥ, ᐊᐅᓪᓚᕈᑎᓄᑦ 
ᑮᓇᐅᔭᑕᖃᑐᐃᓐᓇᕆᐊᖃᕐᒪᑦ ᐱᔭᐅᒍᓐᓇᖅᑎᑕᐅᒐᔭᖅᑐᓂᒃ. 

ᑐᓂᓯᓂᕐᒧᑦ ᖃᐅᔨᒋᐊᕈᑎᑦ ᑎᑎᕋᒃᓯᒪᔪᑦ
· ᕿᒥᕐᕈᓗᒋᑦ ᐱᔭᐅᓯᒪᖁᔭᐅᔪᑦ ᐊᒻᒪᓗ ᒪᓕᒃᑕᐅᖁᔭᐅᔪᑦ ᑕᕆᔭᒐᒃᓴᓕᐅᕐᓂᕐᒧᑦ ᑕᐅᓇᓃᑦᑐᑦ. ᐊᓱᐃᓪᓛᒃ ᑕᑕᑎᓕᕐᒥᓗᒋᑦ ᐱᔭᐅᒐᓱᐊᖅᑐᒧᑦ ᑐᒃᓯᕋᐅᑎ 

ᑕᑕᑎᕆᐊᓕᒃ ᑎᑎᕋᕐᓗᒋᑦ ᐱᐅᓛᖁᑎᑎᑦ ᐱᖓᓱᑦ ᓂᕈᐊᖅᑕᕐᓂ 

· ᑐᔫᑎᖃᓚᐅᕆᑦ ᖃᐅᔨᓴᕈᑎᒃᓴᖁᑎᓐᓂᒃ ᐱᐅᓛᖁᑎᒋᔭᕐᓂᒃ ᐱᓕᕆᐊᕆᓯᒪᔭᕐᓂᒃ, ᐱᔪᒥᓇᕋᔭᖅᐳᑦ 3-5 ᒪᓇᑦᓯ ᑕᕐᕆᔮᒃᓴᖅ 
ᓴᓇᔭᕇᓚᐅᖅᓯᒪᔭᒥᖅᑎᑦ. 

· ᐊᑏ ᑐᔫᑎᒋᒃᑭᑦ ᑕᒪᕐᒥᒃ ᐅᕗᖓ manguk@wag.ca−ᒧᑦ ᑕᐃᒪᓕ ᐊᐱᖅᑯᑎᒃᓴᖃᑐᐊᕈᕕᑦ ᐅᕝᕙᓗᓂᑦ ᐃᓱᒫᓗᑎᖃᕈᕕᑦ, 
ᐃᕐᖐᓐᓇᖅᑕᕈᑎᒃᑰᓚᐅᕆᑦ ᐅᕙᑦᑎᓐᓄᑦ ᐅᕝᕙᓗᓂᑦ ᐅᖄᓚᓗᑎᑦ 204.789.1342/204.789.0516-ᒧᑦ.



4 ᐃᓄᐃᑦ ᓴᓇᙳᐊᒐᒃᑯᕕᖓ

ᐱᔭᐅᓯᒪᒋᐊᓖᑦ ᐊᒻᒪᓗ ᒪᓕᒃᑕᐅᖁᔭᐅᔪᑦ ᑕᕐᕆᔭᒐᒃᓴᓕᐅᖅᑎᓄᑦ 
· ᐱᓕᕆᒍᒪᑦᑎᐊᕐᓗᓂ ᐃᓄᒃ ᑕᕐᕆᔭᒐᒃᓴᓕᐅᖅᑎ, ᖃᐅᔨᓇᓱᐊᕋᑦᑕ ᐃᕝᕕᑦ ᓴᓇᔭᒥᓂᖓᓂᒃ ᐱᐅᓛᖑᑎᒐᓱᐊᕐᓗᒍ 3-5 ᒪᓇᑦᓯ ᑕᕐᕆᔮᒃᓴᓕᐊᕆᔭᕐᓂᒃ 

ᐊᖏᕋᔭᕈᕕᑦ ᐱᓕᕆᐊᕆᓯᒪᔭᕐᓂᒃ ᓂᕈᐊᖅᓯᒪᔭᕐᓂᒃ. 

· ᑲᔪᖏᖅᓱᖅᑕᐅᕗᓯ ᐊᑐᖁᔭᐅᓪᓗᓯ ᐊᕕᒃᑐᖅᓯᒪᓂᕐᒥ ᐅᖃᓪᓚᒍᓯᕐᒥᒃ, ᐊᔪᕐᓇᖏᑐᐊᖅᐸᑦ, ᐊᒻᒪᓗ ᐱᔭᒃᓴᐅᑎᑦᑎᓗᓯ ᖃᓪᓗᓈᑎᑐᑦ ᑕᐃᒍᖅᑕᐅᒍᓯᖃᕐᓗᓂ. 
ᐃᓚᒃᑲᓐᓂᖓ ᐱᓕᕆᖃᑕᐅᒍᓯᐊᖅ (ᐊᒥᓲᓂᓕᒃ $100) ᐱᔭᐅᒍᓐᓇᖅᑎᑕᐅᓂᐊᖅᑐᖅ ᐊᐃᑉᐹᓄᑦ ᐊᕕᒃᑐᖅᓯᒪᓂᕐᒥ ᐅᖃᓚᒍᓯᖃᓂᕐᒧᑦ ᐋᖅᑭᒃᓱᖅᓯᒪᓂᓕᒥᒃ 
ᑕᕐᕆᔮᒃᓴᖅ ᑐᓂᔭᐅᔪᒥ ᐅᐃᕕᑎᑐᑦ ᑕᐃᔭᐅᒍᓯᖃᕐᓗᓂ. ᑕᐃᔭᐅᒍᓯᖓᑕ ᑎᑎᕋᕈᑎᖏᑦ/ᖃᓄᐃᑦᑑᓂᖏᑦ ᒪᓕᒃᑕᐅᖁᔭᐅᔪᑦ ᐱᔭᐅᑎᑕᐅᓂᐊᖅᑐᑦ 
ᒪᓕᒋᐊᖃᕐᓂᐊᕋᕕᒋᑦ ᑕᕐᕆᔮᒃᓴᓕᐊᕆᔭᕐᓂ. 

·  ᑲᒪᒋᔭᖃᕐᓂᐊᖅᑐᑎᑦ ᐃᕝᕕᑦ ᓇᒻᒥᓂᕆᔭᖏᓐᓂᒃ ᐱᓕᕆᔾᔪᑎᓂᒃ (ᐊᔾᔨᓕᐅᕈᑎᓂᒃ ᐅᕝᕙᓗᓂᑦ ᓇᒧᑐᐃᓈᕈᒃᒐᒃᓴᓂᒃ ᐃᖃᓇᐃᔭᐅᑎᓂᒃ) ᐊᒻᒪᓗ 
ᐃᖏᕋᔾᔪᑎᕕᑦ ᐊᑭᖏᓐᓂᒃ ᐊᕿᓕᕆᐊᓕᓐᓂᒃ ᐊᑐᖅᑎᓪᓗᒍ ᑕᕐᕆᔮᒃᓴᓕᐅᕐᓂᖅ (ᐃᓱᒪᒃᓴᖅᓯᐅᕈᑕᐅᒍᓇᑐᐃᓐᓇᕆᐊᓕᒃ ᐊᔾᔨᐅᖏᑦᑐᒃᑯᑦ 
ᐱᓕᕆᖁᔨᔪᖃᓕᕐᓂᖅᐸᑦ). 

· ᐊᑏ ᒪᓕᓚᐅᒃᑭᑦ ᐱᕕᒃᓴᖃᒃᑎᑦᑎᓂᐅᑉ ᐱᒋᐊᕐᕕᒃᓴᖓ ᐊᒻᒪᓗ ᐃᓱᓕᕝᕕᒃᓴᖓ ᐅᖃᐅᑕᐅᓯᒪᔪᖅ ᓴᓇᔭᒃᓴᖁᑎᒥ ᐱᒋᐊᕐᕕᒃᓴᖓᓂ ᑕᕐᕆᔮᒃᓴᓕᐊᑦ 
ᐱᔭᕇᒃᑕᐅᓚᕆᖁᓗᒍ ᓇᒪᓈᓗᓂ ᐱᕕᖃᕐᓂᖓᓄᑦ. 

· ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒃ ᑐᔫᑎᖃᕋᔭᖅᒪᑦ ᐱᓕᕆᖃᑕᐅᒍᓯᐊᓂᒃ ᐊᑐᓂ ᑕᕐᕆᔮᒃᓴᐃᑦ ᐱᔭᕇᒃᑕᐅᓯᒪᓕᑐᐊᖅᐸᑕ ᓇᑲᑎᖅᑕᐅᓂᖏᑦ 
ᑕᑯᒃᓴᐅᑎᑦᑎᓂᖏᑦ ᐊᒻᒪᓗ ᐊᖏᖅᑕᐅᓯᒪᓕᕐᓗᑎᒃ. 

· ᐊᑐᓂ ᑕᕐᕆᔮᒃᓴᐃᑦ ᑐᓂᔭᐅᓯᒪᓕᑐᐊᖅᐸᑕ ᐊᒻᒪᓗ ᐊᖏᖅᑕᐅᓯᒪᓕᕐᓗᑎᒃ ᓴᓇᔭᒃᓴᑦ ᐊᐅᓚᑦᑎᔨᖓᓄᑦ ᐊᒻᒪᓗ ᓈᓚᒃᑎᐅᖃᑎᒋᒃᑐᓄᑦ, 
ᑕᑯᒃᓴᐅᑎᑕᐅᓕᕋᔭᕐᒪᑕ ᐊᒻᒪᓗ ᐱᔭᐅᑎᑕᐅᓗᑎᒃ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᐅᑉ ᑎᑎᕋᒃᓯᒪᔪᑦ ᐃᓕᐅᖃᐃᕕᖁᑎᖓᓂ ᐱᖃᓯᐅᑎᓗᒋᑦ 
ᐃᑭᐊᕿᕕᖓ, ᓇᔪᖅᑕᐅᔪᒥ ᐊᑭᓖᑎᑦᑎᕕᒃ, ᐊᒻᒪᓗ ᐃᓄᓕᒫᓄᑦ ᐱᕙᓪᓕᐊᔪᕈᑎ ᑕᑯᒃᓴᐅᑎᑦᑎᕕᖏᑦ, ᑕᐃᑲᓂᓗ ᐃᓕᓴᕆᔭᐅᒐᔭᕋᕕᑦ. ᐱᖔᕐᓂᐊᓗᓂ, 
ᑕᕐᕆᔭᒐᒃᓴᓕᐅᖅᑎ ᐊᖏᖃᑕᐅᕗᖅ ᓴᑯᐃᖁᓪᓗᒍ ᓇᓪᓕᐊᓐᓂᑐᐃᓇᖅ ᓴᓇᓯᒪᓂᖓᓄᑦ ᐱᔪᓐᓇᐅᑎᖓᓂᒃ ᐅᕝᕙᓗᓂᑦ ᐊᑐᕐᓂᖏᓐᓄᑦ ᐊᑭᓖᒋᐊᖃᕐᓂᕐᒧᑦ 
ᑐᕌᖓᔪᓂᒃ ᑕᕐᕆᔮᒃᓴᒧᑦ(ᓄᑦ) ᑐᓂᔭᐅᔪᓂᒃ ᑖᑦᓱᒧᖓ ᓴᓇᔭᒃᓴᖁᑎᒧᑦ. 

· ᑕᐃᒪᒃ ᐃᓚᒋᔭᐅᔪᖅ ᓂᕈᐊᖅᑕᐅᓯᒪᓪᓗᓂ ᐱᒍᒥᓇᑦᑎᐊᕐᓗᓂ ᑕᕐᕆᔭᒐᒃᓴᓕᐅᖅᑏᑦ ᑖᑦᓱᒧᖓ ᓴᓇᔭᒃᓴᖁᑎᒧᑦ, ᑭᒡᒐᖅᑐᐃᒐᔭᕋᕕᑦ ᐊᒥᓱᑦ ᐃᓄᐃᑦ ᓄᓇᓕᖓᓐᓂ 
ᐊᒻᒪᓗ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒥᒃ. ᑕᐃᒫᖑᓂᖓᓄᑦ, ᐅᖃᓚᖃᑎᖃᖁᔭᐅᑐᐃᓐᓇᕆᐊᖃᒃᑐᑎᑦ ᓄᓇᓕᓐᓂ ᐅᕝᕙᓗᓂᑦ ᓄᓇᕐᔪᐊᓕᒫᒥ 
ᐱᕙᓪᓕᐊᔪᕈᑎᓂ ᐊᐱᖅᓱᖁᔭᐅᓗᑎᑦ ᑎᑎᕋᒃᓯᒪᔪᓂ/ᖃᕋᑕᐅᔭᒃᑰᑦ, ᓂᐱᓕᐅᖅᓯᒪᔪᓂ ᐊᕝᕙᓗᓂᑦ ᑐᓴᖅᓴᐅᑦᑕᐅᑎᒋᓗᓯ ᓈᓚᐅᑎᒃᑰᕐᓗᓯ, ᐅᕝᕙᓗᓂᑦ 
ᑕᑯᓐᓇᒐᒃᓴᓕᐊᖑᓗᓯ ᐅᕝᕙᓗᓂᑦ ᐱᔭᐅᒍᒪᓂᖅᓴᐅᓕᖅᑎᔅᓯᒍᑎᓕᐊᖑᓗᓯ ᓴᓇᔭᒃᓴᖁᑎᒧᑦ. 

· ᓴᙱᔪᒥᒃ ᑲᔪᖏᖅᓴᖅᑕᐅᕗᑎᑦ ᐃᖃᓇᐃᔭᖃᑎᖃᖁᔭᐅᓪᓗᑎᒃ ᐃᓕᓴᕆᔭᐅᓯᒪᔪᒥᒃ ᐃᓐᓇᒪᕆᒻᒥᒃ ᐅᕝᕙᓗᓂᑦ ᓄᓇᓕᒻᒥᐅᑕᕐᒥᒃ ᓯᕗᓕᖅᑎᒥᒃ ᓄᓇᓕᓐᓂ 
ᑕᐃᑲᓂ ᐊᐅᓚᓯᐅᓕᐅᖅᓯᕕᒋᔭᕐᓂ ᐃᓗᓕᕆᓗᓂᒋᑦ ᑕᕐᕆᔮᒃᓴᐅᑉ ᒫᓕᑦᑎᐊᖅᓯᒪᖁᓗᒋᑦ ᐱᕕᐊᕐᓇᖅᑐᖁᑎᖏᓐᓂᒃ ᓄᓇᓕᐅᑉ/ᕼᒪᓚᒃᑯᑦ ᐅᕝᕙᓗᓂᑦ 
ᐊᕕᒃᑐᖅᓯᒪᓂᐅᑉ. ᑕᐃᒪᓕ ᐊᐅᓚᐅᓯᐅᓕᐅᕆᒍᒪᒍᕕᑦ ᑕᒃᑯᓂᖓ ᐃᓐᓇᒪᕆᓐᓂᒃ, ᖃᐅᔨᒪᓂᕐᒥᒃ ᐱᓯᒪᔨᐅᔪᓂᒃ, ᐅᕝᕙᓗᓂᑦ ᐱᓕᕆᔨᓪᓚᕆᐅᔪᓂᒃ 
ᖃᓄᐃᓘᖅᑎᐅᔪᓂᒃ, ᑐᓂᓯᖁᔭᐅᕗᑎᑦ ᐱᓕᕆᖃᑕᐅᒍᓯᐊᕈᑎᓄᑦ ᑐᒃᓯᕋᐅᑎᓂᒃ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒧᑦ, ᑕᐃᓐᓇ 
ᐊᖏᖅᑕᐅᓯᒪᓕᑐᐊᖅᐸᑦ, ᐊᑭᓕᖅᑕᐅᒐᔭᕐᒪᑦ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒧᑦ. 

· ᑕᐃᒪᓕ ᐅᖃᓪᓚᐅᑎᒋᔭᑎᑦ ᐱᔭᕆᐊᖃᒃᑎᑦᑎᒃᐸᑕ ᐊᐱᖅᓱᕆᐊᖃᕐᓂᕐᒥᒃ ᑕᕝᕙᐅᔪᒥᒃ ᓴᓇᙳᐊᖅᑎᒥᒃ ᐅᕝᕙᓗᓂᑦ ᐃᓚᖏᑕ ᐃᓚᖓᓐᓂᑦ(ᖏᓐᓂᒃ) 
ᓴᓇᙳᐊᖅᑎᐅᑉ, ᐃᓚᒃᑰᖓᔪᒥᒃ ᐱᓕᕆᖃᑕᐅᒍᓯᐊᒥᒃ ᑐᒃᓯᕋᕆᐊᖃᕋᔭᕋᕕᑦ, ᑕᐃᓐᓇ ᐊᖏᖅᑕᐅᓯᒪᓕᑐᐊᖅᐸᑦ, ᐊᑭᓕᖅᑕᐅᒐᔭᕐᓗᓂ ᐅᐃᓂᐱᒡᒥ 
ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒧᑦ. 

· ᑕᕐᕆᔭᒐᒃᓴᓕᐅᖅᑎᐅᓂᕐᓄᑦ, ᑲᔪᖏᖅᓴᖅᑕᐅᕗᑎᑦ ᐃᓱᒪᒃᓴᐅᖅᓯᐅᖁᔭᐅᓪᓗᑎᒃ ᐱᖃᓯᐅᑎᓗᒋᑦ ᐊᒻᒪᓗ ᑐᓴᖅᓴᐅᒐᔭᖅᑐᑦ ᐊᔾᔨᒌᖏᑦᑐᑦ ᑐᓴᖅᓴᐅᔪᑦ 
ᐅᑭᐅᖅᑕᖅᑐᕐᒥ ᑲᔪᖏᓕᖅᑎᑕᐅᔪᑦ ᓄᓇᐃᓇᕐᒧᑦ, ᐅᕝᕙᓗᓂᑦ ᓄᓇᓕᓐᓂᒃ. ᑕᐃᒪᓕ ᐱᔪᒪᓐᓂᕈᕕᑦ ᑕᑯᒃᓴᐅᑎᑦᑎᒐᔭᕐᓗᑎᑦ ᓄᓇᓕᓐᓂ ᓂᔾᔭᐅᓯᔭᖅᑎᐅᓂᒃ 
ᐅᕝᕙᓗᓂᑦ ᖃᓄᐃᓘᖅᑎᐅᖃᑕᐅᔪᓂ (ᐱᖃᓯᐅᑎᓗᒋᑦ ᑲᑕᔾᔭᖅᑎᑦ, ᐊᒋᐊᒐᖅᑎᑦ ᐅᕝᕙᓗᓂᑦ ᐊᓇᐅᓪᓚᒐᕐᑎᑦ, ᑐᑭᓕᐅᑎᓗᒋᑦ), ᐊᑏ ᖃᐅᔨᒋᐊᕐᕕᒋᓚᐅᒃᑭᑦ 
ᐅᐃᓂᐱᒡᒥ ᓴᓇᐅᒐᖁᑎᓄᑦ ᑕᑯᔭᒐᖃᕐᕕᒃ ᐱᔪᓐᓇᖅᓯᓂᐊᕋᕕᑦ ᐊᔪᖏᑎᑕᐅᕙᒋᖅᑐᓂᒃ ᐊᖏᖅᑕᐅᒍᑎᓂᒃ ᐃᓚᓕᐅᑎᒃᑲᓐᓂᕋᔭᖅᑐᓂᒃ 
ᐱᓕᕆᖃᑕᐅᒍᓯᐊᕈᑎᒧᑦ ᐊᑭᓖᒍᑕᐅᒐᔭᖅᑐᓄᑦ ᑕᑯᔭᒐᖃᕐᕕᒻᒧᑦ. 

· ᐱᔭᕆᕈᑎᒋᓗᒍ, ᑕᕐᕆᔭᒐᒃᓴᓕᐅᖅᑎᐅᓂᕐᓄᑦ, ᑲᒪᒋᔭᖃᕆᐊᖃᕋᔭᕋᕕᑦ ᐊᑎᓕᐅᖅᓯᒪᔪᒥᒃ ᐊᖏᑎᔅᓯᒍᑎᖃᒃᐸᓪᓗᑎᒃ ᑭᒃᑯᓕᒫᓂᒃ ᑕᑯᒃᓴᐅᓂᐊᖅᑐᓂᒃ 
ᑕᕐᕆᔮᒃᓴᓕᐊᕆᔭᕐᓂ, ᐱᔭᐅᓯᒪᒋᐊᖃᒃᑎᑕᐅᔪᒥ ᑭᖑᓪᓕᖅᐹᒥ ᐊᖏᖅᑕᐅᔪᑎᒥ. 

ᐊᑭᓕᖅᑕᐅᒍᑎ/ᐱᓕᕆᖃᑕᐅᒍᓯᐊᖅ 
· ᐊᑐᓂ ᑕᕐᕆᔮᒃᓴᑦ: $500 ᐊᑐᓂ 3-5 ᒪᓇᑦᓯ ᑕᕐᕆᔮᒃᓴᖅ (ᐱᒍᒥᓇᖅᑐᒐᓗᐊᖅ ᐊᕕᒃᑐᖅᓯᒪᓂᕐᒥ ᐅᖃᓚᒍᓯᕐᒥ ᖃᓗᓇᐅᔭᖅᑐᓂᒃ ᑎᑎᕋᒃᓯᒪᕙᓪᓗᑎᒃ, ᑭᓯᐊᓂ 

ᖃᓗᓈᑎᑐᖓᔪᐃᓐᓇᐃᑦ ᓈᒪᒋᔭᐅᔪᑑᒪᑕ); ᐊᒻᒪᓗ ᐃᓚᖃᒃᑲᓐᓂᕐᓗᓂ $100 ᑖᑦᓱᒧᖓᔅᓴᐃᓇᖅ ᑕᕐᕆᔮᒃᓴᒧᑦ ᐅᐃᕕᑎᑐᑦ ᑎᑎᕋᒃᓯᒪᔪᖃᕐᓗᓂ 

· ᐊᑐᓂ ᐊᔾᔨᙳᐊᑦ/ᓂᐱᓕᐅᖅᓯᒪᔪᑦ ᓴᓇᔭᒃᓴᑦ ᐅᕝᕙᓗᓂᑦ ᐊᓯᖏᑦ ᐱᕙᓪᓕᐊᒍᑎᓅᖓᔪᑦ ᓴᓇᔭᒃᓴᑦ – ᐅᓪᓗᖅᑕᐅᑎᑕᐅᒋᐊᓕᒃ



ᐱᔪᒪᒍᑕᐅᔪᖅ ᐱᓕᕆᒍᒪᑦᑎᐊᖅᑐᒥᒃ ᐃᓄᒻᒥᒃ ᑕᕐᕆᔭᒐᒃᓴᓕᐅᖅᑎᒥᒃ ᐊᒻᒪᓗ ᑕᕐᕆᔮᒃᓴᓕᐅᓱᓂᒃ 5 

ᑎᑎᖅᑕᐅᓯᒪᔪᑦ ᐱᔭᐅᖁᔭᐅᓯᒪᔪᑦ ᐅᖃᐅᑕᐅᔪᑦ ᑎᑎᕋᒃᓯᒪᔪᑦ ᐅᓂᒃᑳᖅᓯᒪᔪᓂ 
ᑐᕌᖓᔪᑦ ᓴᓇᙳᐊᒐᕐᒧᑦ ᑕᑯᒃᓴᐅᑎᑕᐅᔪᒧᑦ ᐅᐃᓂᐱᒡᒥ ᓴᓇᐅᒐᖁᑎᓂᒃ ᑕᑯᔭᒐᖃᕐᕕᒻᒥ ᐃᓄᐃᑦ ᓴᓇᐅᒐᖁᑎᖃᕐᕕᖓᓂ 
ᑕᑯᒃᓴᐅᓗᓂ ᐃᓗᓪᓕᖅᓱᒐᕐᒥ 

· ᐱᒻᒪᕆᐅᓂᖏᑦ ᐃᓚᒋᑦ ᐃᓄᐃᑦ ᓄᓇᓕᖏᓐᓂ/ᐱᓕᕆᐊᕆᒋᐊᓕᖏᑦ ᐊᓈᓇᐅᔪᑉ (ᐱᖅᑯᓯᒃᑯᑦ ᐊᒻᒪᓗ ᐱᖃᖃᑎᒋᒃᑐᑦ)/ᐅᓂᒃᑳᖅᓯᒪᔪᑦ ᐊᓈᓇᐅᔪᓂᒃ ᐊᒻᒪᓗ 
ᕿᑐᒐᐅᔪᓂᒃ/ᐊᐱᖅᓱᕐᓗᒋᑦ ᐃᓐᓇᒪᕇᑦ ᐅᕝᕙᓗᓂᑦ ᖃᐅᔨᒪᓂᕐᒥᒃ ᐱᓯᒪᔩᑦ ᖃᐅᔨᓇᓱᐊᖅᑕᐅᖁᓗᒋᑦ ᐱᖅᑯᓯᒃᑯᑦ ᐱᓕᕆᐊᖑᒋᐊᓕᒃ ᐊᒻᒪᓗ ᐃᓚᒋᓐᓂᕐᒧᑦ 
ᐋᖅᑭᒃᓱᖅᓯᒪᓃᑦ 

· ᐃᓄᐃᑦ ᑲᑎᓂᖏᑦ – ᐱᖅᑯᓯᒃᑯᑦ ᐊᒻᒪᓗ ᐱᑕᖃᖃᑎᒋᓐᓂᒃᑯᑦ/ᐊᑐᓚᐅᖅᓯᒪᔪᓂ/ᑭᓱᓂᒃ ᓇᓗᓇᐃᖅᓯᕚᑦ (ᐊᑲᐅᑐᐃᓐᓇᖅᐸᑦ ᑐᓴᖅᑎᑦᑎᔪᑎᒋᒋᐊᖓ)/
ᓱᖕᒪᑦ ᐱᒻᒪᕆᐅᒋᔭᐅᕚᑦ?/ᖃᓄᐃᓕᒍᑕᐅᕙᑦ ᐊᒻᒪᓗ ᑐᑭᖐᑦ/ᐊᔾᔨᓕᐅᖅᑕᐅᖃᑦᑕᖅᓯᒪᔪᑦ ᑭᖑᓕᕇᑦ?/ᖃᐅᔨᒐᓱᐊᕐᓗᒋᑦ ᐊᑐᓕᖅᑎᑕᐅᒃᑲᓐᓂᕐᓂᖏᑦ 
ᐱᖅᑯᓯᑐᖃᖏᑦ ᐃᓄᐃᑦ ᑲᑭᓂᖏᑕ/ᐊᐱᖅᓱᕐᓗᒋᑦ ᑲᑭᓯᕙᒃᑐᑦ 

· ᐃᓄᐃᑦ ᖃᐅᔨᒐᓱᐊᕈᓯᖏᑦ ᓴᙱᓂᖏᓐᓂᒃ ᐊᒻᒪᓗ ᐱᓕᐅᑎᓂᒃᒥ – ᐱᖅᑯᓯᒃᑯᑦ ᐊᒻᒪᓗ ᐱᑕᖃᖃᑎᒋᓐᓂᒃᑯᑦ/ᑕᐃᑦᓱᒪᓂᓕᓴᐃᑦ ᐊᑭᑦᑐᕋᐅᑎᓂᐅᕙᓚᐅᖅᓯᒪᔪᑦ 
ᐊᑐᖅᑕᐅᕙᓚᐅᖅᑐᑦ ᒪᒃᑯᒃᑐᓄᑦ ᐅᕝᕙᓗᓂᑦ ᒪᒃᑯᒃᑐᑦ ᐊᖑᓇᓱᐊᖅᑎᓅᑦ? ᐃᓄᐃᑦ ᐱᙳᐊᕈᓯᖏᑦ 

· ᐃᓄᐃᑦ ᑲᑕᔾᔭᕈᓯᖏᑦ – ᐱᖅᑯᓯᒃᑯᑦ ᐊᒻᒪᓗ ᐱᑕᖃᖃᑎᒋᓐᓂᒃᑯᑦ (ᖃᓄᖅ ᐊᓯᕈᒃᑎᒋᓯᒪᓕᕐᒪᖔᑕ)/ᓱᖕᒪᑦ ᐊᑐᖅᑕᐅᖃᑦᑕᓕᕐᓂᖅᐹ ᐊᒻᒪᓗ ᑭᐋ/
ᑭᓇᒨᖓᑎᑕᐅᓪᓗᓂᓘᓐᓃᑦ? ᐱᑕᖃᖃᑎᒋᒃᓂᑦ ᑐᑭᓯᑎᑦᑎᒍᑎᖏᑦ ᖃᓄᖅ ᐊᑐᖅᑕᐅᓱᖑᓕᕐᒪᖔᑕ ᒪᒃᑯᒃᑐᓄᑦ ᐅᓪᓗᒥ 

· ᐱᖅᑯᓯᖅ ᕿᓚᐅᔾᔭᕐᓂᖅ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ (ᐱᓯᖅ) 

· ᐃᓱᒪᒥᒎᕈᑎᓖᑦ ᐋᓐᓂᐊᖃᕐᓗᑎᒃ ᐊᑲᐅᙱᓕᐅᕈᑎᓖᑦ ᐊᒻᒪᓗ ᐃᒻᒥᓃᕐᓂᕐᒧᑦ ᐊᒃᓱᕈᕐᓇᓗᐊᓕᕐᓂᖔ ᐊᒻᒪᓗ ᖃᐅᔨᓇᓱᐊᕐᑲᓐᓂᕐᓗᓂ ᐃᓱᒪᒥᒎᕈᑎᓖᑦ 
ᐋᓐᓂᐊᔾᔪᑎᖏᑕ ᐃᑲᔪᖅᑕᐅᒍᑎᒃᓴᖏᑦ – ᖃᐅᔨᓇᓱᐊᕐᓗᒋᑦ ᖃᐅᔨᒪᓇᕈᑎᒃᓴᓕᐊᖑᓯᒪᔪᑦ ᐊᒻᒪᓗ ᐊᑲᐅᙱᓕᐅᕈᑏᑦ ᐊᑕᐅᓯᕐᒥ ᐅᕝᕙᓗᓂᑦ ᐊᒥᓲᓂᖅᓴᓂᒃ 
ᓄᓇᓕᓐᓂ ᐊᒻᒪᓗ ᐋᖅᑭᒍᑕᐅᒍᓐᓇᑐᐃᓐᓇᕆᐋᓕᑦ 

· ᓇᑦᑎᕋᔭᑦ ᐊᕙᑕᑦ – ᖃᓄᖅ ᓴᓇᔭᐅᓲᖑᒪᖔᑕ ᐊᒻᒪᓗ ᐊᑐᖅᑕᐅᓲᖑᓂᖐᑦ/ᐱᖅᑯᓯᒃᑯᑦ ᐊᒻᒪᓗ ᐱᑕᖃᖃᑎᒋᒃᑐᓂ ᐃᓄᐃᑦ ᓴᓇᙳᐊᖅᑎᓃ, ᑯᐅᔾᔭᓐ ᕙᓐ 
ᕼᐅᕕᓕᓐ? 

· ᖃᒧᑎᒃ ᐅᕝᕙᓗᓂᑦ ᕿᒧᓯᕐᒧᑦ ᖃᒧᑎᒃ – ᑕᐃᑦᓱᒪᓂᓕᓴᐃᑦ/ᓱᖕᒪᓪᓘ ᐊᒻᒪᓗ ᖃᓄᖅ ᐊᑐᖅᑕᐅᖃᑦᑕᓚᐅᕐᒪᖔᑕ ᑕᐃᑦᓱᒪᓂᐅᓛᐅᖅᑑᖅ ᐊᒻᒪᓗ ᖃᓄᖅ 
ᐊᔾᔨᒋᒍᓐᓃᖅᐸᐅᒃ ᐊᑐᖅᑕᐅᖃᑦᑕᓕᕐᓂᖔ ᐅᓪᓗᒥᐅᓕᖅᑑᖅ? (ᕿᒻᒦᓂᑦ ᖃᒧᑕᐅᔭᖔᓕᕐᓗᑏᒃ) 

· ᐃᓄᐃᑦ ᐋᔪᕋᖏᑦ – ᑕᐃᑦᓱᒪᓂᓕᓴᐅᓂᖏᑦ/ᓱᖕᒪᓪᓘ ᐊᒻᒪᓗ ᖃᓄᖅ ᓴᓇᔭᐅᓱᖑᓐᓂᕐᒪᖔᑕ/ᓱᓖ ᐊᑐᖅᑕᐅᖃᑦᑕᖅᐹᑦ/ᓴᓇᔭᐅᖃᑦᑕᖅᐹᑦ ᐅᓪᓗᒦ? 
ᐊᐱᖅᓱᖅᑐᖃᕐᓗᓂ ᐱᑕᖃᖃᑎᒋᒃᑐᓂᒃ ᓴᓇᙳᐊᖅᑎᓃᒃ? 

· ᐱᖅᑯᓯᑐᖃᒃ ᐃᓅᓯᕐᒥ ᐊᐅᓪᓚᖅᓯᒪᓗᓂ – ᐃᓐᓇᒪᕆᑦ ᐊᒻᒪᓗ ᒪᒃᑯᒃᑐᑦ/ᑕᒪᓐᓈ ᖃᐅᔨᒪᓂᕆᔭᐅᔫᖅ ᑐᓂᔭᐅᕙᓪᓕᐊᒐᓗᐊᖅᐹ? 

· ᐃᓄᐃᑦ ᐃᒡᓗ – ᑕᐃᑦᓱᒪᓂᓕᓴᕐᓂ/ᐊᓂᒍᖅᑐᒥ, ᒫᓐᓇᐅᓕᖅᑐᖅ, ᓯᕗᓂᒃᓴᒦ? 

· ᐃᓄᐃᑦ ᐊᑐᖃᑦᑕᕐᓂᖏᑦ ᖃᒧᑕᐅᔭᕐᓂᒃ – ᖃᓄᕐᓗ ᐊᓯᕈᐃᓯᒪᓕᕐᒪᖔᑕ ᐃᓅᓯᕆᓲᖐᑦ? 

· ᓇᑭᓪᓕ ᐃᓄᐃᑦ ᓴᓇᙳᐊᖅᑎᑦ ᐱᓲᖑᕚᑦ ᓴᓇᙳᐊᒐᒃᓴᒥᓐᓃᒃ? ᖃᓄᐃᑦᑐᓂᒃ ᐊᔾᔨᒌᖏᑦᑐᓂᒃ ᐅᔭᕋᓐᓂᒃ ᐊᑐᐃᓐᓇᐅᔪᖃᒃᐹ ᐃᓄᐃᑦ ᓴᓇᙳᐊᖅᑎᐅᔪᓅᑦ? 

· ᐊᑐᕆᐊᖃᒃᐸᒃᑕᖏᑦ ᐊᖓᒃᑯᐃᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ. 

· ᕿᒥᕐᕈᓂᖅ ᐊᒃᑐᐊᓂᖏᑦ ᒪᑯᐊ ᐃᓄᐃᑦ ᐊᖓᒃᑯᖏᓐᓂᑦ ᐊᒻᒪᓗ ᓂᕐᔪᑎᑦ ᐊᓂᕐᓂᖏᓐᓂᑦ. 

· ᐃᓄᐃᑦ ᐊᒃᑐᐊᓂᖏᑦ ᓂᕐᔪᑎᑦ ᓄᓇᕐᔪᐊᖏᓐᓄᑦ 

· ᐱᒻᒪᕆᐋᓗᓂᖏᑦ ᑐᒃᑐᐃᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ 

· ᐱᒻᒪᕆᐋᓗᓂᖏᑦ ᓇᑦᑏᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ ᐊᒻᒪᓗ ᐊᓯᕈᒃᑎᙱᒐᒃᓴᐅᔪᒥ ᓇᑦᑎᕋᓱᐊᕐᓂᕐᒥ ᐱᓇᓱᐊᕐᓂᐅᕙᒃᑐᓂ 

· ᐱᒻᒪᕆᐋᓗᓂᖏᑦ ᑎᒻᒥᐊᑦ ᐅᕝᕙᓗᓂᑦ ᐅᒃᐱᒡᔪᐊᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ 

· ᐱᒻᒪᕆᐋᓗᓂᖏᑦ ᐅᒥᖕᒪᐃᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ 

· ᐱᒻᒪᕆᐋᓗᓂᖏᑦ ᐊᓪᓚᙳᐊᑦ ᕿᓚᓗᒐᐃᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ  

· ᓇᓗᓇᖏᑦᑎᐊᕐᓂᖏᑦ ᐊᒻᒪᓗ ᐊᑑᑎᖏᑦ ᕿᒻᒦᑦ ᐃᓄᐃᑦ ᐃᓅᓯᖏᓐᓂ ᐊᒻᒪᓗ ᐃᓕᖅᑯᓯᖏᓐᓂ 

· ᐊᓯᕈᒃᑎᖏᒐᒃᓴᐅᓂᖏᑦ ᐃᓄᐃᑦ ᐊᖑᓇᓱᐊᕐᓂᖏᑕ ᐅᕝᕙᓗᓂᑦ ᐃᖃᓗᒐᓱᐊᕐᓂᕐᒥ ᐱᓕᕆᓂᕆᕙᒃᑕᖏᑕ 

· ᖃᓄᖅ ᐃᓄᐃᑦ ᐊᒃᑐᖅᑕᐅᓂᖃᕐᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ – ᐊᐱᖅᓱᖅᑕᐅᑎᓪᓗᒋᑦ ᐊᖑᓇᓱᐊᖅᑎᑦ, ᐃᓐᓇᒪᕆᑦ, ᐊᒻᒪᓗ ᖃᐅᔨᒪᓂᕐᒥᒃ ᐱᓯᒪᒃᓯᔩᑦ 

· ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐊᐱᖅᑯᑎᑦ/ᐃᓱᒫᓗᑎᑦ ᓄᖑᑐᐃᓐᓇᕆᐊᖃᕐᓂᖏᓐᓄᑦ ᓇᓄᐃᑦ. 

· ᐊᐱᖅᓱᑕᐅᓗᓂ ᑕᕆᐅᕐᒥᒃ ᑯᕕᕙᓪᓕᐊᔪᑦ ᕿᑭᖅᑕᖏᑦ−ᑕᐅᕙᙶᕐᓂᑯ ᓴᓇᙳᐊᖅᑎ ᐊᐃᕙᓚᕼ ᐊᖏᒃ ᕈᐸᓐ ᓂᐱᓕᐅᕐᓂᐊᕐᓗᓂ ᐱᖓᓱᓂᒃ ᐊᔾᔨᒌᖏᑦᑐᓂᒃ 



6 ᐃᓄᐃᑦ ᓴᓇᙳᐊᒐᒃᑯᕕᖓ

ᐅᖃᖃᑎᒋᒍᑎᖃᕐᓗᓂ ᓴᓇᙳᐊᖃᑦᑕᖅᓯᒪᔭᒥᓂᒃ, ᐅᑎᓐ (ᕙᐃᑭᖕ ᖃᓄᐃᓘᖃᑦᑕᕐᓂᕆᓚᐅᖅᑕᖏᓐᓂᒃ ᐅᑭᐅᖅᑕᖅᑐᕐᒥ), ᑭᓱᑐᐃᓐᓇᐃᑦ ᐱᖃᖃᑎᒋᒍᑎᒋᕙᒃᑕᕗᑦ 
ᐊᒻᒪᓗ ᑕᑯᒃᓴᐅᖏᑦᑐᑦ ᐊᓂᕐᓃᑦ. 

· ᐊᐱᖅᓱᖅᑕᐅᓗᓂ ᑐᕌᓐᑐᒥᐅᑕᕐᒧᑦ ᐃᓄᒃ ᓴᓇᙳᐊᖅᑎᒧᑦ, ᑕᐃᑯᑎ ᕈᐸᓐ ᐱᖅᑐᐅᑯᓐ ᐅᖃᖃᑎᒋᒍᑎᖃᕐᓗᓂ ᓴᓇᙳᐊᓲᒥᓂᒃ ᖃᖓᑕᓱᒥᒃ ᐊᒻᒪᓗ ᓇᔫᑎᓐᓇᖅᑐᓂᒃ 
ᓇᔭᙳᐊᓂᒃ) ᐊᐅᓪᓚᕈᑎᔭᐅᓪᓗᑎᒃ ᐃᓕᓐᓂᐊᕆᐊᖅᑎᑦᑎᕕᐅᕙᓚᐅᖅᑐᓄᑦ ᐊᑐᖅᓯᒪᔭᒥᓂᒃ ᐊᒻᒪᓗ ᐃᓕᖅᑯᓯᕐᒥᓂᒃ ᐊᓯᐅᔨᓂᕐᒥᒃ. 

· ᐊᐱᖅᓱᕐᓗᒍ ᐃᓄᒃ ᓴᓇᙳᐊᖅᑎ ᕕᐅᓪ ᓇᓱᒐᓗᐊᒃ ᓱᓇᓲᖏᓐᓃ ᓯᓚᐅᑉ ᐅᖅᑰᓯᓕᕐᓂᖓᓃ; ᑐᖁᓂᖓᓂ ᓇᓅᐅᑉ. 

· ᖃᐅᔨᒐᓱᐊᕐᓗᒋᑦ ᓇᓪᓕᑐᐃᓇᖏᑦ ᐱᖅᑯᓯᖏᓐᓂ ᐃᓄᐃᑦ ᐅᓂᒃᑳᖏᓐᓃ, ᐱᖃᓯᐅᑎᓗᒋᑦ ᑭᓯᐊᓂ ᑭᒡᓕᒋᖏᓪᓗᓂᒋᑦ ᒪᑯᐊ ᑕᑯᕙᓪᓕᐊᔭᑎᑦ:

ᐃᖃᓗᓇᑉᐹ, ᐊᕝᕙᖓ ᐃᖃᓘᓪᓗᓂ ᐃᖃᓘᐅᑉ 

ᐊᖑᑦ ᐅᓂᐊᕐᓗᓂ ᐊᖏᔪᐋᓗᒻᒥᒃ ᑕᓕᕐᒥᒃ 

ᐊᖑᑦ ᓇᔪᒻᒥᒃᓯᓗᓂ ᑎᓴᒪᓂᒃ ᓂᐊᖁᓃᒃ 

ᐅᓂᒃᑳᖅᑐᐊᖅ ᐊᖑᑦ ᑕᐃᓐᓇ ᓂᕆᔪᒥᓂᖅ ᐊᒥᓲᓗᐊᖅᑐᐋᓗᓐᓂᒃ ᓴᖅᐱᓕᓐᓃᒃ 

ᑲᑕᔪᑕᔫᖅ ᐊᒻᒪᓗ ᒪᒃᑯᒃᑐᖅ 

ᐊᕐᓇᖅ ᓯᕗᓪᓕᖅᐹᖑᓪᓗᓂ ᓇᐅᔭᙳᖅᑐᖅ ᐅᐃᖓ ᐃᖃᓗᒐᓱᐊᖅᑎᓪᓗᒎ 

ᐊᒪᕈᕉᒃᑐᖅ, ᐊᕐᓇᖅ ᐊᒪᕈᕈᖅᑐᒥᓂᖅ 

ᕿᑦᓱᐊᔪᒃ, ᐃᓅᖃᑎᒥᓂᒃ ᓂᕿᓕᒃ 

ᑲᑦᓗᖅ, ᐊᓂᕐᓂᖓ ᖃᐅᒻᒪᓪᓚᐅᑉ 

ᑭᕕᐅᖅ ᐅᓂᒃᑳᖅᑐᐊᖅ 

ᖃᕙᕙᐅᖅ ᐊᒻᒪᓗ ᐃᕝᕙᕕᒃ ᒪᓐᓂᖃᕐᓗᓂ 

ᐊᕿᒡᒋᕐᒥᒃ ᐅᓂᒃᑳᖅᓯᒪᔪᖅ 

ᑐᓗᒐᖅ ᐱᙳᐊᕈᓯᖅ 

ᐊᒡᒐᑦ ᓂᕆᓱᑦ ᐊᒡᒐᓂᒃ 

ᐅᓂᒃᑳᖅᑐᐊᖏᑦ ᐅᑭᐅᖅᑕᖅᑐᕐᒥ ᐊᖅᓴᕐᓃᑦ 

ᐃᓄᒐᕈᓪᓕᒐᐃᑦ 

ᐃᓄᒃᐸᓱᒡᔪᐃᑦ 

ᓯᑦᓇ



ᐱᔪᒪᒍᑕᐅᔪᖅ ᐱᓕᕆᒍᒪᑦᑎᐊᖅᑐᒥᒃ ᐃᓄᒻᒥᒃ ᑕᕐᕆᔭᒐᒃᓴᓕᐅᖅᑎᒥᒃ ᐊᒻᒪᓗ ᑕᕐᕆᔮᒃᓴᓕᐅᓱᓂᒃ 7 

ᐅᖃᐅᑎᒋᔭᐅᔪᖅ ᑐᒃᓯᕋᐅᑎᑦ ᑕᑕᑎᕆᐊᓕᒃ 
ᐊᑏ ᕿᒥᕐᕈᓚᐅᒃᑭᑦ ᑎᑎᕋᒃᓯᒪᔪᑦ ᐱᔭᐅᒍᓐᓇᖅᑎᑕᐅᔪᑦ ᐅᖃᐅᑎᒋᔭᐅᔪᓂ ᓂᕈᐊᕐᓗᑎᓪᓗ ᐱᖓᓱᓂᒃ ᐅᖃᐅᑎᒋᔭᐅᔪᓂᒃ ᐅᕝᕙᓗᓂᑦ 
ᐅᖃᐅᓪᓚᐅᑕᐅᔪᓂᒃ ᕿᒥᕐᕈᔪᒪᒐᔭᖅᑕᕐᓃᒃ ᑕᕐᕆᔮᒃᓴᓕᐊᕆᔭᕐᓃ (ᓈᓴᐅᑕ #1 ᐅᖃᐅᑎᒋᔭᐅᓂᖓᓄᑦ ᐊᒃᓲᓂᖅᐹᖅ ᐱᔪᒪᔭᕆᓗᒎ), ᐊᒻᒪᓗ 
ᑭᐅᓗᒋᑦ ᐊᐱᖅᑯᑏᑦ ᑕᐅᓇᓂᑦᑑᑦ ᐊᑐᓂ ᑐᒃᓯᕋᐅᑎᒋᔭᕐᓂ ᐅᖃᐅᑎᒋᔭᐅᖁᔭᕐᓃ. ᑐᒃᓯᕋᕈᓐᓇᕐᒥᔪᑎᑦ ᖃᑦᓰᓐᓇᐅᓂᖅᓴᐅᓗᒋᑦ ᐱᖓᓱᓂᒃ 
ᐱᓕᕆᐊᕆᔪᒪᔭᕐᓂ ᑕᐃᒫᖑᒍᒪᑐᐊᕈᕕᑦ. 

ᓈᓴᐅᑕ #1 ᐅᖃᐅᑎᒋᔭᐅᔪᖅ: 

ᐅᖃᐅᑎᒋᔭᐅᔪᖅ/ᐅᖃᓪᓚᐅᑕᐅᔪᖅ/ᐅᖃᐅᓯᐅᔪᖅ: 

ᓱᒻᒪᑦ ᐅᓇ ᐅᖃᐅᑎᒋᔭᖓ ᐱᒍᒥᓇᕆᕕᐆᒃ? 

ᑭᓲᒻᒫᑦ ᑕᐅᑐᒐᕆᔭᐃᑦ ᐱᓕᕆᐊᕆᔭᕐᓅᑦ ᑕᕐᕆᔮᒃᓴᒨᑦ? 

ᓇᓪᓕᐊᓐᓂᒃ ᓄᓇᓕᒻᒥᒃ ᐅᕝᕙᓗᓂᑦ ᑭᓇᒥᒃᑭᐊᖅ ᐊᔾᔨᖃᕋᓱᐊᕈᒪᕕᑦ? 

ᐱᔭᕆᐊᖃᕋᔭᖅᐱᓰ ᑲᑎᒪᐅᓯᐊᒃᓴᓃᒃ ᓴᓇᙳᐊᖅᑎᓅᑦ, ᐃᓐᓇᒪᕆᓐᓅᑦ, ᖃᐅᔨᒪᓂᖃᒃᑎᐅᔪᓅᑦ, ᐱᙳᐊᖅᑎᓄᑦ ᐅᕝᕙᓗᓂᑦ ᓂᔾᔭᐅᓯᔭᖅᑎᓅᑦ? 
ᑕᐃᒫᖑᒃᐳᑕ ᐊᑏ, ᐅᕘᓇ ᑎᑎᕋᓚᐅᒃᑭᑦ: 

ᐃ) 

ᑎ)

ᓈᓴᐅᑕ #2 ᐅᖃᐅᑎᒋᔭᐅᔪᖅ: 

ᐅᖃᐅᑎᒋᔭᐅᔪᖅ/ᐅᖃᓪᓚᐅᑕᐅᔪᖅ/ᐅᖃᐅᓯᐅᔪᖅ: 

ᓱᒻᒪᑦ ᐅᓇ ᐅᖃᐅᑎᒋᔭᖓ ᐱᒍᒥᓇᕆᕕᐆᒃ? 

ᑭᓲᒻᒫᑦ ᑕᐅᑐᒐᕆᔭᐃᑦ ᐱᓕᕆᐊᕆᔭᕐᓅᑦ ᑕᕐᕆᔮᒃᓴᒨᑦ? 

ᓇᓪᓕᐊᓐᓂᒃ ᓄᓇᓕᒻᒥᒃ ᐅᕝᕙᓗᓂᑦ ᑭᓇᒥᒃᑭᐊᖅ ᐊᔾᔨᖃᕋᓱᐊᕈᒪᕕᑦ? 

ᐱᔭᕆᐊᖃᕋᔭᖅᐱᓰ ᑲᑎᒪᐅᓯᐊᒃᓴᓃᒃ ᓴᓇᙳᐊᖅᑎᓅᑦ, ᐃᓐᓇᒪᕆᓐᓅᑦ, ᖃᐅᔨᒪᓂᖃᒃᑎᐅᔪᓅᑦ, ᐱᙳᐊᖅᑎᓄᑦ ᐅᕝᕙᓗᓂᑦ ᓂᔾᔭᐅᓯᔭᖅᑎᓅᑦ? 
ᑕᐃᒫᖑᒃᐳᑕ ᐊᑏ, ᐅᕘᓇ ᑎᑎᕋᓚᐅᒃᑭᑦ: 

ᐃ) 

ᑎ)

ᓈᓴᐅᑕ #3 ᐅᖃᐅᑎᒋᔭᐅᔪᖅ: 

ᐅᖃᐅᑎᒋᔭᐅᔪᖅ/ᐅᖃᓪᓚᐅᑕᐅᔪᖅ/ᐅᖃᐅᓯᐅᔪᖅ: 

ᓱᒻᒪᑦ ᐅᓇ ᐅᖃᐅᑎᒋᔭᖓ ᐱᒍᒥᓇᕆᕕᐆᒃ? 

ᑭᓲᒻᒫᑦ ᑕᐅᑐᒐᕆᔭᐃᑦ ᐱᓕᕆᐊᕆᔭᕐᓅᑦ ᑕᕐᕆᔮᒃᓴᒨᑦ? 

ᓇᓪᓕᐊᓐᓂᒃ ᓄᓇᓕᒻᒥᒃ ᐅᕝᕙᓗᓂᑦ ᑭᓇᒥᒃᑭᐊᖅ ᐊᔾᔨᖃᕋᓱᐊᕈᒪᕕᑦ? 

ᐱᔭᕆᐊᖃᕋᔭᖅᐱᓰ ᑲᑎᒪᐅᓯᐊᒃᓴᓃᒃ ᓴᓇᙳᐊᖅᑎᓅᑦ, ᐃᓐᓇᒪᕆᓐᓅᑦ, ᖃᐅᔨᒪᓂᖃᒃᑎᐅᔪᓅᑦ, ᐱᙳᐊᖅᑎᓄᑦ ᐅᕝᕙᓗᓂᑦ ᓂᔾᔭᐅᓯᔭᖅᑎᓅᑦ? 
ᑕᐃᒫᖑᒃᐳᑕ ᐊᑏ, ᐅᕘᓇ ᑎᑎᕋᓚᐅᒃᑭᑦ: 

ᐃ) 

ᑎ)

